
Dykkar ref.:    
 

Eivind Wolden eiwo@nve.no 

Offentleg ettersyn av detaljplan for miljø og landskap for 
reetablering av dam Longerak i Bygland kommune  
 
NVE sender med dette detaljplan for miljø og landskap for reetablering av dam Longerak i 
Bygland kommune på offentleg ettersyn. Å Energi Vannkraft søkjer NVE om godkjenning av 
detaljplanen.  
 
Nedanfor følgjer ei kort oppsummering av detaljplanen og tiltaket som skal 
gjennomførast:  

• Tilrigging, drift og nedrigging av anleggsplass, inkludert mellombels anleggsveg. 
• Vassleiing og handtering av vassproblem i byggjetida. 
• Riving av eksisterande dam og luker. 
• Mellombelse fangdammar. 
• Bygging av ny betongdam, med nye tappeluker og lukehus. 
• Arrondering og opprydding av område. 

  
Detaljplanen viser dei ulike anleggsområda og kva permanente og mellombelse inngrep 
prosjektet vil medføre. Oppstart av anleggsarbeida er planlagt mai 2026 og vil føregå fram 
til november 2026.  
 
Detaljplanen er tilgjengeleg på NVE si nettside www.nve.no/214/V. Generell informasjon 
om miljøtilsynet si oppfølging av vassdragsanlegg finn de på www.nve.no/energi/tilsyn/.  
 
Dersom du ønsker en papirversjon, kan du kontakte Aleksander Andersen på tlf. 924 22 119 
eller e-post Aleksander.Andersen@aenergi.no.   
 
NVE legg planane ut til offentleg ettersyn fordi dette er eit eldre vassdragsanlegg med 
konsesjon som skal byggjast om. 

 
NVE si handsaming av detaljplanen  
Detaljplanen vert handsama med heimel i vilkår gitt ved kongeleg resolusjon for øvre Otra-
utbygginga, datert 15.11.1974.  

NVE skal godkjenne detaljerte planar for miljø og landskap før arbeida kan setjast i gang. Vi 
kontrollerer at arbeida skjer i samsvar med konsesjonsvilkår og godkjende planar. Vi vil og 
kontrollere at anleggsområda vert rydda opp og sette forsvarleg i stand.  
 
Forholdet til plan- og bygningslova  
Med heimel i forskrift om byggesak § 4.3 er vassdragsanlegg med konsesjon etter 
vassdragslovgjevinga unnateke frå byggesakshandsaming etter plan- og bygningslova. 
Detaljplanen for miljø og landskap skal likevel vere avklart i høve til kommuneplanen sin 
arealdel eller gjeldande reguleringsplanar. Vi gjer merksam på at vilkåret for å gi 
dispensasjon alltid vil vere til stades for tiltak som har konsesjon etter vassressurslova, 
vassdragsreguleringslova og energilova. Dette følgjer av lovkommentar til plandelen i 
plan- og bygningslova, revidert utgåve 2022.  
 
Kva  ønskjer vi tilbakemelding på frå høyringspartane?   
Konsesjonen ligg til grunn for denne høyringa og difor er ikkje konsesjonsspørsmålet 
gjenstand for ny høyring.   
Vi ber om uttale på arealbruk, utføring og avbøtande tiltak som er skildra i detaljplanen. 
Lokale forhold og ny kunnskap om naturmiljøet er relevant. Uttale frå sektormyndigheiter 
og interesseorganisasjonar bør vere innafor deira ansvarsområde.   
 
 
Konsesjonæren sitt ansvar  
Vi ber Å Energi Vannkraft AS om å varsle grunneigarar og andre med rettar i området som 
vert råka av tiltaket, og samtidig informere om fristen for uttale.  
Konsesjonæren har ansvaret for å avklare privatrettslege forhold med dei som vert råka og 
har rettar i området. I tillegg må konsesjonæren innhente nødvendige løyve etter anna 
lovverk før arbeida kan ta til.  
 
Uttale til detaljplanen  
Alle som har meningar om saka kan sende uttale på ein av følgjande måtar:  

• via e-post til nve@nve.no  
• via brev til NVE, Postboks 5091, Majorstuen, 0301 Oslo  
 

Merk uttalen med «Uttale» og saksnummer 202521494 i emnefeltet. Oppgi namn og 
organisasjonsnummer i innleiinga viss du representerer ein 
interesseorganisasjon/verksemd.  
 
Frist for å sende uttale er 19.02.2026  
 
Som del av NVE si handsaming vert uttalar eller deler av uttalar referert i utgåande brev. 
Dersom han er lang er det ein fordel at det vert utarbeidd eit samandrag som kan brukast 
til dette. Av same grunn ønskjer vi å få teksten elektronisk. Uttalar er offentlege dokument. 
Sentrale saksdokument vert lagt ut på NVE sine nettsider.  

NVE ønskjer tilbakemelding viss viktige partar ikkje er på lista over mottakarar av dette 
brevet.   
  
Med helsing 

 

Randi Holme 
fagleiar 

Eivind Wolden 
førstekonsulent 

 

Dokumentet sendast utan underskrift. Det er godkjent i samsvar med interne rutinar 

 
Godkjent av Randi Holme 
Senioringeniør 
 
Mottakarliste: 
STATENS VEGVESEN 
Direktoratet for mineralforvaltning med Bergmesteren for Svalbard 
Naturvernforbundet i Aust-Agder 
MILJØDIREKTORATET 
Bygland kommune 
Bygland kommune - Lasse Heering Bruun 
Naturvernforbundet i Agder 
Fortidsminneforeningen Aust-Agder lokkallag 
Norges jeger- og fiskerforbund i Aust-Agder 
DNT-sør 
BIRDLIFE NORGE AVD. AUST AGDER 
Setesdal-Ryfylke Villreinområde 
STATSFORVALTEREN I AGDER 
FORUM FOR NATUR OG FRILUFTSLIV AGDER 
AGDER FYLKESKOMMUNE 
GLITRE NETT AS 
Vannregion Agder 
 
Kopimottakarliste: 
OTTERAAENS BRUGSEIERFORENING 
Å ENERGI VANNKRAFT AS 
Å ENERGI VANNKRAFT AS - Aleksander Andersen 
 


